
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মুষ্কিল-আশান



ছেলেবেলা একদিন প্রতিমা-ভাসান

একেলা দেখিতে যাই, ঘর ছেড়ে দূরে।

পথ ভুলে রাত্রিবেলা মরি ঘুরে ঘুরে,

ভয়েতে বিহ্বল দেখি সুমুখে শ্মশান!

অন্ধকারে ঘুরে ঘুরে হই পরিশান,

কাঁপে বুক, ঝরে আঁখি, বাক্য নাহি স্ফুরে।

সহসা মশাল হাতে, ভিখারীর সুরে,

পথিক আসিল হাকি “মুষ্কিল-আশান”!

তস্বীর মালা হাতে, গায়ে আলখাল্লা,

মুখেতে মুখস্থ বুলি “লা-আল্লা-ইলাল্লা!”.



আজিও নিরাশা বুকে চাপালে পাষাণ,

কানেতে না পশে মোর দুনিয়ার হাল্লা।

হৃদয়-ফকির জপে “লা-আল্লা-ইলাল্লা”,

আকাশেতে শুনি বাণী “মুষ্কিল-আশান”।

		 এই পাতা শেষ সম্পাদিত হয়েছে ১৪:০৫টার সময়, ৪ জানুয়ারি ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

